
Magaling! lyon ay ari-ariang tutubo! lyon ay ari-
ariang tutubo! Narinig ko nga ang sinabi mo. Tunay
na ako ay nagtuturing na ilaan mo ito sa mga
kaanak.

Ayon kay Anas bin Malik, malugod si Allah sa kanya, na nagsabi: Si Abu Talhah, malugod
si Allah sa kanya, ay ang pinakamarami sa Ansar sa Madinah sa ari-ariang punong
datiles. Ang pinakakaibig-ibig sa mga ari-arian niya para sa kanya ay ang Bayraha'. Ito
noon ay nakaharap sa masjid. Ang Sugo ni Allah, pagpalain siya ni Allah at pangalagaan,
ay pumapasok noon doon at umiinom mula sa kaaya-ayang tubig doon. Nagsabi si Anas:
Noong bumaba ang talatang ito [ng Qur'an 3:92]: "Hindi ninyo matatamo ang
pagpapakabuting-loob hanggang sa gumugol kayo mula sa naiibigan ninyo," tumayo si
Abu Talhah [upang pumunta] sa Sugo ni Allah, pagpalain siya ni Allah at pangalagaan, at
nagsabi: "O Sugo ni Allah, tunay na si Allah ay nagbaba sa iyo: 'Hindi ninyo matatamo
ang pagpapakabuting-loob hanggang sa gumugol kayo mula sa naiibigan ninyo.' Tunay
na ang pinakakaibig-ibig na ari-arian ko para sa akin ay ang Bayraha'. Tunay na iyon ay
kawanggawa na alang-alang kay Allah, pagkataas-taas Niya. Minimithi ko ang kabutihan
niyon at ang pag-impok niyon sa kay Allah, pagkataas-taas Niya, kaya ilagay mo po iyon,
0 Sugo ni Allah, saan man ipakita sa iyo ni Allah." Nagsabi ang Sugo ni Allah: "Magaling!
lyon ay ari-ariang tutubo! lyon ay ari-ariang tutubo! Narinig ko nga ang sinabi mo. Tunay
na ako ay nagtuturing na ilaan mo ito sa mga kaanak." Nagsabi si Abu Talhah: "Gagawin
ko, o Sugo ni Allah." Kaya hinati-hati iyon ni Abu Talhah sa mga kaanak niya at mga

anak ng tiyuhin sa ama niya.
[Tumpak] [Napagkaisahan ang katumpakan]

Si Abu Talhah, malugod si Allah sa kanya, ay ang pinakamarami noon sa Ansar sa Madinah sa
mga sakahan. Mayroon siyang pataniman noon sa harap ng masjid, na may tubig na tabang.
Ang Propeta, pagpalain siya ni Allah at pangalagaan, ay pumupunta noon roon at umiinom
mula roon. Noong bumaba ang sabi ni Allah (Qur'an 3:92): "Hindi ninyo matatamo ang
pagpapakabuti hanggang sa gumugol kayo mula sa naiibigan ninyo," nagdali-dali si Abu
Talhah, malugod si Allah sa kanya, nakipag-unahan, mabilis na pumunta, dumating sa
Propeta, pagpalain siya ni Allah at pangalagaan, at nagsabi: "O Sugo ni Allah, tunay na si
Allah ay nagbaba ng sabi Niya: 'Hindi ninyo matatamo ang pagpapakabuti hanggang sa
gumugol kayo mula sa naiibigan ninyo,' tunay na ang pinakakaibig-ibig sa mga ari-arian ko
para sa akin ay ang Bayraha' - ito ang pangalan ng patanimang iyon - at tunay na ako ay
naglalagay niyon sa harapan mo bilang kawanggawa alang-alang kay Allah at sa Sugo Niya."
Kaya nagsabi ang Propeta, pagpalain siya ni Allah at pangalagaan, habang humahanga:

"Magaling! lyon ay ari-ariang tutubo! lyon ay ari-ariang tutubo! Narinig ko nga ang sinabi mo.
Itinuturing kong ilaan mo ito sa mga kaanak mo." Kaya ginawa niya, malugod si Allah sa
kanya, at hinati-hati iyon sa mga kaanak niya at mga anak ng tiyuhin sa ama niya.

